
Jwe’ k’wal kyxb’oj 
kyib’ Tqanil 

Oswaldo Aguilón Pérez 
Comitancillo, San Marcos

Jun maj ok kychmo’n kyib’ k’wal tuj tq’ijil awaj kjo’n. 

Kab’e kyb’aj txin ex oxe q’a. Nimxix tzalajb’il kyna’nte tuj 

kyanmi. I ok ten schal6, lipel ex sutil. Tej kyb’aj schan, tzaj 

wa’yaj ex k’waj7 kyi’j tu’n sikytlen. ¡Qo’qe wa’l ja’la! -Chi chi-. 

Tej kypon tuja, na’mxtaq tb’ant wab’j. Tu’n ikyjo, xi tq’uma’n 

kynana tu’n kymojin tu’n tb’ant wab’j. 

Oxe kysub’in txin b’aj teyele junjun. Qaq sub’in b’aj kyu’n 

kykab’il. Kyaj kysub’in q’a b’aj teyele junjun. Kab’laj sub’in b’aj 

kyu’n q’a. Wajxaqlaj sub’in b’aj kyu’n k’wal kykyaqilx.

Tu’n ikyjo, chi kynana kyjalu’n: -Il ti’j tu’n qmojin tu’n qawan 

ex tu’n tb’inchet qwa-. Nimxix tzalajb’il kyna’nte k’wal tej tel 

wa’yaj kyi’j. 

Tb’anil nab’il:

Il ti’j tu’n qaq’unan tu’n tjyet qwa.

6Aju yol lu ax tz’elpuna: saqchal.
7Aju yol lu ax tz’elpuna: k’aj, txqetin


